
  Cod Gweinidogion Undeb Bedyddwyr Cymru 
 
Fel Gweinidogion Undeb Bedyddwyr Cymru rydym yn cytuno gyda’n gilydd:  
 

1. I ddilyn Iesu’n ffyddlon ym mhob agwedd o’n bywydau a bod yn atebol i’n gilydd am wneud hynny,  

 

2. I fod yn aelodau gweithgar o Eglwys y Bedyddwyr mewn aelodaeth gydag Undeb Bedyddwyr Cymru.  

 

3. I geisio byw allan y Cod Moesegol o Ymarfer Da ar gyfer y Weinidogaeth Achrededig.  

 

4. I fod yn gefnogol i gydweithwyr Bedyddiedig yn y weinidogaeth drwy, er enghraifft, weddi, presenoldeb 

mewn digwyddiadau gweinidogion, datblygu perthnasoedd cefnogol a mentora.  

 

5. I gefnogi, trwy weddi a ffyrdd ymarferol, fywyd ein teulu o eglwysi gan gynnwys mynychu cyfarfodydd 

blynyddol yr Undeb a’r Cymanfaoedd.  

 

6. I gymryd rhan mewn datbygiad gweinidogaethol barhaus. 

 

7. I gymryd rhan mewn arferion iach o weinidogaeth megis adolygiadau rheolaidd, encilio, creu 

perthnasoedd cefnogol e.e. mentora cyfoedion.1   

 
1 os hoffech wybod mwy am yr arferion hyn, cysylltwch â Chydlynydd y Weinidogaeth 

 

Cod Moesegol o Ymarfer Da ar gyfer y Weinidogaeth Achrededig  
 
1.Golafu Amdanom ein Hunain  
 
1.1 Ymdrechwn i gadw'n iach yn ysbrydol drwy ddisgyblaeth reolaidd o astudio gair Duw, gweddi breifat, darllen 

myfyriol, tystiolaeth personol a bod yn agored gyda chydweithwyr. 

 

1.2 Dylwn roi amser i ddatblygu ein gwybodaeth ddiwinyddol a’n sgiliau bugeiliol a chenhadol drwy astudio 

preifat, wythnosau astudio, cyfnodau sabothol a chymryd rhan mewn cyfleoedd datblygu gweinidogaeth 

parhaus.  

 

1.3 Ymdrechwn i gadw’n iach yn gorfforol ac yn emosiynol drwy ofalu am ein ffyrdd o fyw, cymryd o leiaf un 

diwrnod i ffwrdd yr wythnos a sicrhau ein bod yn rhoi digon o amser i’n teulu a’n ffrindiau.  

 

1.4 Dylwn gymryd rhan mewn rhyw fath o gymuned gefnogol, atebol a chyfrinachol o gyd-arweinwyr er mwyn ein 

helpu i gynyddu ein hunanymwybyddiath a chydnabod y deinameg ar waith yn ein perthynas ag eraill.  

 

1.5 Ymdrechwn i fod yn Gristnogion rhagorol.  

 

1.6 Ymdrechwn i ymgymryd â’r holl dasgau gweinyddol yn gydwybodol, gan ddelio â gohebiaeth yn effeithlon a 

chyda cwrteisi.  

 

1.7 Byddwn yn parchu cyfreithiau’r wlad ond byddwn yn herio anghyfiawnder ac yn sefyll dros gyfiawnder. 

 

1.8 Rydym yn falch o gydymffurfio â phob agwedd ar ddeddfwriaeth diogelu ac arfer gorau. 

 2. Gofalu am Eraill 
 

2.1 Dylai ein rhyngweithio ag eraill gael ei fodelu ar enghraifft Crist a ddangosodd gariad, derbyniad ac 

ymrwymiad aberthol cyfartal i bawb yr oedd yn ymwneud â hwy.  

 

2.2 Byddwn yn agosáu at bawb sydd angen cymorth a gofal bugeiliol gan sicrhau bod ein geiriau a'n 

gweithredoedd yn adlewyrchu agwedd ar barch, dealltwriaeth, gonestrwydd, maddeuant a gras.  

 

2.3 Byddwn yn dangos ymrwymiad gwirioneddol i gydraddoldeb pawb waeth beth fo’u hil, eu credo, crefydd, 

cyfeiriadedd rhywiol, anabledd, iaith a rhyw, yn ein hagwedd, ein geiriau a’n hymddygiad.  

 

2.4 Bydd ein sefyllfa o arwain yn cael ei gweithredu’n ostyngedig, gan geisio annog a hwyluso galluoedd pobl 

eraill, er dod â gogoniant i’r Arglwydd Iesu Grist.  

 

2.5 Byddwn yn darparu lle diogel i bobl geisio cymorth ac ni fyddwn yn camddefnyddio'r sefyllfa o 

ymddiriedaeth yr ydym ynddi. Bydd ein cyswllt corfforol yn addas i'r berthynas broffesiynol sydd gennym 

â pherson arall. Byddwn yn ymwybodol o'r amseroedd a'r lleoedd gorau i gwrdd â phobl, yn enwedig y 

rhai sy'n agored i niwed, neu mewn sefyllfaoedd lle gellid dwyn honiadau o amhriodoldeb yn ein herbyn; 

gan gofio ein bod nid yn unig yn gwneud yr hyn sy'n iawn a Christ-debyg yn ein hymwneud ag eraill ond 

ein bod yn ofalus i'n gweld yn ei wneud hefyd. 

 

2.6 Byddwn yn ymdrin â’r holl wybodaeth gyfrinachol yn ofalus, gan sicrhau bod y G.D.P.R. neu ofynion 

cyfreithiol eraill arnom yn cael eu bodloni, yn ogystal â diogelu’r wybodaeth yn foesol er mwyn atal 

datgeliad amhriodol. Bydd gofal yn cael ei roi ar waith i roi mesurau diogelu ffisegol ac electronig ar waith 

ar gyfer dogfennaeth ac ystyriaeth i’w roi i’r rhai o gwmpas a allai glustfeinio ar sgyrsiau mewn lleoliadau 

cyhoeddus.  

 

2.7 Dylai datgeliadau a wneir i ni ynghylch lles plant ac oedolion bregus gael eu gweithredu ar unwaith yn 

unol â chanllawiau a gyhoeddwyd gan y Panel Diogelwch Cydenwadol.  

 

2.8 Lle bydd ymchwiliadau yn ein herbyn yn cael eu cychwyn gan yr heddlu neu’r gwasanaethau 

cymdeithasol, byddwn yn hysbysu’r Ysgrifennydd Cyffredinol o fewn 24 awr o ddod yn ymwybodol ohono.  

 

3. Ymrwymiad i’r eglwys leol ac ehangach  

3.1 Arddangoswn, drwy ein geiriau a’n gweithredoedd, ymrwymiad dwfn i undod, lles a chenhadaeth yr eglwys y 
galwyd arnom i’w gwasanaethu. Ymdrechwn i beidio â siarad yn wael am yr eglwys neu’r sefydliad yr ydym wedi 
cael ein galw i’w garu a’i wasanaethu, nac am eglwysi a gweinidogion eraill gyda’r Bedyddwyr.  

3.2 Ymdrechwn i arwain addoliad, i gynnig gofal bugeiliol, i gymryd rhan mewn estyn allan, ac i rymuso pobl Dduw i 
weinidogaethu a chenhadu hyd eithaf ein gallu.  

3.3 Ceisiwn arwain yr eglwys drwy roi mynegiant clir o weledigaeth a strategaeth, a chydag ymrwymiad dwfn i 
ddatgan o’r newydd y Newyddion Da am Iesu.  

3.4 Byddwn yn gyfarwydd â pholisi Diogelu ein heglwys (neu sefydliad, e.e. Bwrdd Iechyd lleol) a byddwn yn 
sicrhau ei fod yn hysbys yn yr eglwys.  

3.5 Mewn cyfnod o wrthdaro rhwng eraill a ninnau yn yr eglwys neu’r gweithle, byddwn yn gofyn am gymorth 
priodol gan Undeb Bedyddwyr Cymru a chyrff perthasol eraill ac asiantaethau ac yn y blaen.  

3.6 Ymrwymwn i gefnogi cydweithwyr lleol mewn gweinidogaeth drwy anogaeth ymarferol, drwy bresenoldeb 
mewn cynulliadau i weinidogion, drwy weddi a thrwy ymdrechu i ddal ein gilydd yn atebol i safonau Cristnogol.  

3.7 Ymrwymwn i chwarae ein rhan ym mywyd ehangach ein Undeb.  

3.8 Wrth adael yr eglwys, y gweithle, neu ar ymddeoliad, gwnawn bopeth a allwn i adael gyda gras, gydag 
anogaeth a chyda’r cyfle mwyaf posibl i weinidogaeth newydd ddechrau’n dda.  

4. Ymrwymiad yr eglwys leol ac ehangach i’r gweinidog achrededig  

 4.1 Lle y cytunir arno, byddwn yn disgwyl cydnabyddiaeth ariannol briodol gan yr eglwys leol a chefnogaeth a 

dealltwriaeth o'n galwad, yn dilyn y 'Telerau Penodi' a argymhellir ac a osodwyd gan Undeb Bedyddwyr Cymru.   

4.2 Mae’n rhesymol inni ddisgwyl gan yr eglwys leol ac ehangach yr amser a’r adnoddau angenrheidiol ar gyfer 
datblygiad gweinidogaethol parhaus.  
 
 4.3 Lle’n briodol, disgwylir cefnogaeth a dealltwriaeth gan gydweithwyr yn y weinidogaeth Fedyddiedig, Cymanfa’r 
Bedyddwyr y gwasanaethwn ynddi a staff Undeb Bedyddwyr Cymru.  
 
5. Cyfryngau Cymdeithasol  
Mae’r cyfryngau cymdeithasol yn rhyngweithiol ac yn digwydd ar unwaith – arf pwerus y gall Eglwysi a 
Gweinidogion ei ddefnyddio fel cyfle i genhadu. Fel Gweinidogion, fe’n hanogir i gofleidio’r oes ddigidol. Mae 
cymaint o bethau cadarnhaol, ond rhaid inni fod yn ymwybodol o’r nifer fawr o beryglon hefyd.  
 
Pan ddefnyddir y Cyfryngau Cymdeithasol yn gywir, gellir ei ystyried yn bŵer er lles. Gall feithrin perthynas a 
chynnal y perthnasoedd hynny. Gall roi mynediad i rwydweithiau cymorth, gan ddarparu Llwyfan i drafod materion 
proffesiynol a rhannu arferion da yn ogystal â bod yn lle ardderchog i ddod o hyd i adnoddau a gwybodaeth.  
 
Ymrwymwn i:  
 

1. Bod yn ystyriol o bwy neu beth y byddwn yn cysylltu ag ef ar-lein, gan gynnal ffiniau parchus gydag eraill 

p’un ag ydynt yn rhan o’n heglwys leol ai peidio.  

 

2. Bod yn barchus i beidio â phostio, ail-bostio neu rannu cynnwys rhywiol penodol, atgas, difrïol, 

ymfflamychol, bygythiol neu amharchus fel arall.  

 

3. Bod yn onest. Ni fyddwn yn camarwain pobl ynglŷn â phwy ydym ni.  

 

4. Bod yn garedig, gan drin eraill fel y byddem yn dymuno cael ein trin ac ymdrechu bob amser i dybio’r 

gorau am bobl.  

 

5. Bod yn ymwybodol, os cawn feirniadaeth neu gondemniad am bostiad, y byddwn yn ystyried a fyddem yn 

ei ddweud ‘yn bersonol’, gan gofio y gallai’r cywair a ddefnyddiwn fod yn gamarweiniol neu gael ei 

gamddehongli.  

6. Bod yn gyfrifol am y pethau a wnawn, a ddywedwn, ac ysgrifennwn. Gall testun a delweddau a rennir fod 

yn gyhoeddus ac yn barhaol, hyd yn oed gyda gosodiadau preifatrwydd ar waith. Os byth y byddwn yn 

ansicr, ni fyddwn yn ei bostio.  

 

7. Bod yn Llysgennad y neges Gristnogol. Gall ein bywydau personol gael eu cymysgu’n hawdd â’n bywydau 

‘proffesiynol’ felly byddwn yn ‘oedi’ ac yn cymryd eiliaid i feddwl cyn ei bostio.  

 

8. Trafodwch y pwynt yn dda. Gall ar-lein fod yn lle da i drafod ac anghytuno ar rai pynciau, ond mae’n 

bwysig peidio â chael eich cario i ffwrdd a chymhwyso’r un gwerthoedd a ddefnyddiwn wrth drafod 

wyneb yn wyneb. Unwaith eto, byddwn yn ‘oedi’, yn cymryd cam yn ôl ac yn ofalus sut yr ydym yn mynegi 

ein barn.  

 

9. Credydu eraill.  Os ydym wedi defnyddio gwaith neu ddatganiadau pobl eraill yn ystod ein postiadau ar-

lein, byddwn bob amser yn parchu hawlfraint ac yn rhoi credyd lle mae'n ddyledus. Byddwn yn ofalus i 

beidio â rhyddhau gwybodaeth sensitif neu gyfrinachol. Wrth nodi unrhyw ffeithiau ar-lein byddwn yn 

wyliadwrus o'r ffynhonnell neu'r cynnwys cyn rhoi ein henw iddo.  

 

10. Dim torri rheolau. Mae gan pob llwyfan cyfrwng cymdeithasol eu rheolau, eu telerau a’u hamodau eu 

hunain. Wrth bostio, byddwn yn ymwybodol y gall pobl ein reportio ni am dorri’r telerau a’r amodau hyn. 

Yn yr un modd, os darllenwn bost y credwn sy’n torri rheolau’r gwahanol lwyfannau Cyfryngau 

Cymdeithasol rydym yn cydnabod bod gennym gyfrifoldeb i’w reportio.  

 

Cyn postio, byddaf bob amser yn meddwl: 

• Ai fy stori i yw hon i’w rhannu? 

• A fyddwn i eisiau fy mam i ddarllen hwn?  

• A fyddwn i eisiau i Dduw ddarllen hwn?  

• A fyddwn ni eisiau hwn ar dudalen flaen papur newydd?  

•  

6. Gweithdrefn Gwyno Undeb Bedyddwyr Cymru  
 
Fel Cristnogion, rydym ni'n ceisio byw'n dda gyda'n gilydd. Fodd bynnag, rydym yn cydnabod ein bod yn cael 
pethau'n anghywir o bryd i'w gilydd a phan fydd hynny'n digwydd rydym am i bobl deimlo eu bod yn gallu cysylltu 
â ni fel y gallwn unioni pethau pan fo hynny'n bosibl. Ein nod yw datrys pob mater cyn gynted â phosibl a bydd pob 
cwyn yn cael ei hadolygu er mwyn sicrhau ein bod yn dysgu o'r achlysuron prin hynny pan fydd pobl wedi cael 
achos i deimlo'n anfodlon ag unrhyw agwedd ar ein gwaith neu ymddygiad. 
 
Lle bynnag y bo modd, byddem yn eich annog i geisio datrys eich cwyn yn anffurfiol cyn cymryd y camau ffurfiol a 
amlinellir isod. 
 
Bydd cwynion yn cael eu cadw'n gyfrinachol ag eithrio i'r graddau y mae'n angenrheidiol iddynt gael eu 
hymchwilio'n iawn. Rydym hefyd yn disgwyl i'r achwynydd gynnal cyfrinachedd er mwyn sicrhau y gellir cynnal 
unrhyw ymchwiliad heb rwystr diangen. 
 
Sut i gwyno 
Byddwn yn delio â chwynion am gymhwyso ein gweithdrefnau neu’r penderfyniadau a wneir sy'n uniongyrchol 
gysylltiedig â'r achwynydd; ymddygiad staff a gyflogir gan UBC ac ymddygiad ymddiriedolwyr ac eraill a benodir i 
wasanaethu'n wirfoddol ar fyrddau, pwyllgorau a gweithgorau. Os yw'ch cwyn yn ymwneud â Gweinidog, 
cyfeiriwch at yr adran nesaf. 

Gweithdrefn (UBC Cyffredinol) 
 

1. Rhowch grynodeb ysgrifenedig o'r digwyddiad(au) sydd wedi eich arwain i wneud y gŵyn, gan gynnwys 

dyddiadau angenrheidiol, tystion, manylion am y camau a gymerwyd i ddatrys y mater a'r canlyniad a 

ddymunir a’i anfon at yr Ysgrifennydd Cyffredinol yn UBC, Y Llwyfan, Heol y Coleg, Caerfyrddin 

(judith@ubc.cymru). Os yw'r gŵyn mewn perthynas â'r Ysgrifennydd Cyffredinol yna dylid ei hanfon at 

Gadeirydd Bwrdd yr Ymddiriedolwyr (Mae manylion cyswllt ar gael gan Y Llwyfan). 

2.  Cydnabyddir eich cwyn o fewn i 5 diwrnod gwaith.  

3. Dechreuir ymchwiliad i'r gŵyn a phenodir dau gynrychiolydd o UBC i gynnal yr ymchwiliad.  

4. Cynhelir cyfarfod gyda’r achwynydd. Gall yr achwynydd gael rhwyun yn gwmni iddo ef/hi.  

5. Cynhelir cyfarfod gyda'r aelod o staff / gwirfoddolwr dan sylw a / neu mewn perthynas â phenderfyniad 

neu weithdrefn. Gall yr aelod o staff/gwirfoddolwr gael rhywun yn gwmni iddo ef/hi.  

6. Os canfyddir bod cyfiawnhad dros y gŵyn, bydd yr ymchwilydd yn cytuno ar unrhyw gamau pellach 

angenrheidiol gyda'r achwynydd ac fe hysbysir yr aelod o staff/gwirfoddolwr yn unol â hynny.  

7. Byddwn yn anelu at fod wedi cwblhau'r ymchwiliad cyn pen mis oni bai bod amgylchiadau eithriadol sy'n 

gofyn am gyfnod ymchwilio hirach.  

8. Cedwir cofnod ysgrifenedig o'r gŵyn a'r canlyniad.  

9. Os yw'r achwynydd yn anfodlon â'r canlyniad, yna gallai'r achwynydd fynd â'r gŵyn at banel apeliadau. 

Gweithdrefn Apeliadau (UBC Cyffredinol) 
1. Os nad yw'r achwynydd yn fodlon â chanlyniad yr ymchwiliad yna gall ef / hi gyflwyno ei h/achos yn 

ysgrifenedig i Banel Apêl. Mae angen gwneud hyn cyn pen mis o'r dyddiad yr anfonwyd canlyniad eich 

cwyn atoch. Bydd y Panel Apêl yn cynnwys Cadeirydd Bwrdd yr Ymddiriedolwyr ynghyd â dau 

gynrychiolydd arall o UBC. Rhaid i'r Apêl nodi sail eich apêl a'r hyn yr ydych chi'n ei ystyried byddai'n 

datrys eich pryderon. 

2. Os canfyddir bod cyfiawnhad dros yr Apêl, bydd y panel apêl yn cytuno ar unrhyw gamau angenrheidiol 

gyda'r achwynydd ac fe hysbysir yr aelod o staff/gwirfoddolwr yn unol â hynny.  

3. Bydd y Panel Apêl yn ceisio dod i benderfyniad o fewn mis.  

4. Mae penderfyniad y Panel Apeliadau yn derfynol ac nid oes modd apelio ymhellach.  

 

Sut i Gwyno am Weinidog UBC 
Os oes gennych reswm i gwyno am Weinidog, mae angen i chi sefydlu a yw'r Gweinidog yn Weinidog Achrededig 
Undeb Bedyddwyr Cymru. Gallwch wneud hyn trwy gysylltu â swyddfa UBC yn Y Llwyfan, Heol y Coleg, 
Caerfyrddin. 
 
Efallai y byddwch yn darganfod nad yw'r Gweinidog yn Weinidog achrededig UBC gan fod rhai eglwysi yn UBC yn 
dewis penodi Gweinidogion neu Weinidogion heb eu hachredu sydd wedi'u hachredu trwy Undebau neu enwadau 
eraill. Mewn achosion o'r fath nid oes gan yr Undeb unrhyw awdurdodaeth mewn perthynas â'u cymhwysedd neu 
ymddygiad. Os oes gennych gŵyn mewn perthynas â Gweinidog UBC heb ei achredu yna bydd angen i chi gysylltu 
â'r ysgrifennydd neu un o'r diaconiaid yn yr eglwys leol. Os hoffech drafod y mater gyda UBC, byddwn yn ceisio 
eich helpu a'ch cynghori cyn belled ag y bo modd, ond ni fyddwn yn gallu delio â'r mater yn ffurfiol. 
 
Os yw'r unigolyn dan sylw yn Weinidog achrededig UBC yna dylech ddilyn y weithdrefn fel yr amlinellir isod: 
 
Gweithdrefn: Gweinidogaethol 

1. Rhowch grynodeb ysgrifenedig o'r digwyddiad(au) sydd wedi eich arwain i wneud y gŵyn, gan gynnwys 

dyddiadau angenrheidiol, tystion, manylion am y camau a gymerwyd i ddatrys y mater a'r canlyniad a 

ddymunir a’i anfon at yr Ysgrifennydd Cyffredinol yn UBC, Y Llwyfan, Heol y Coleg, Caerfyrddin 

(judith@ubc.cymru). Neu i’r Cydlynydd Gweinidogaeth (revmarcowen@gmail.com) 

2. Cydnabyddir eich cwyn o fewn i 5 diwrnod gwaith.  

mailto:judith@ubc.cymru

3. Yn dibynnu ar natur y gŵyn, gallai fod yn briodol cyfeirio'r mater i'r eglwys leol i'w ystyried. Fe'ch hysbysir 

o hyn a'r rheswm sylfaenol. 

4. Os yw'n briodol bod UBC yn delio â'r mater, yna bydd ymchwiliad yn cael ei gychwyn i'r gŵyn a phenodir 

dau gynrychiolydd o UBC i gynnal yr ymchwiliad.  

5. Cynhelir cyfarfod gyda’r achwynydd. Gall yr achwynydd gael rhywun yn gwmni iddo ef/hi.  

6. Cynhelir cyfarfod gyda’r Gweinidog dan sylw. Gall y Gweinidog gael rhywun yn gwmni iddo ef/hi.  

7. Os canfyddir bod cyfiawnhad dros y gŵyn, bydd yr ymchwilydd yn cytuno ar unrhyw gamau pellach 

angenrheidiol gyda'r achwynydd.  

8. Byddwn yn anelu at fod wedi cwblhau'r ymchwiliad cyn pen mis oni bai bod amgylchiadau eithriadol sy'n 

gofyn am gyfnod ymchwilio hirach.  

9. Os yw'r achwynydd yn anfodlon â'r canlyniad, yna gallai'r achwynydd fynd â'r gŵyn at banel apeliadau.   

Panel Apeliadau (Gweinidogaethol) 
1. Os nad yw'r achwynydd neu’r gweinidog yn fodlon â chanlyniad yr ymchwiliad yna gall ef / hi gyflwyno ei 

h/achos yn ysgrifenedig i Banel Apêl. Mae angen gwneud hyn cyn pen mis o'r dyddiad yr anfonwyd 

canlyniad eich cwyn atoch. Bydd y Panel Apêl yn cynnwys Cadeirydd Bwrdd yr Ymddiriedolwyr ynghyd â 

dau gynrychiolydd arall o UBC. Rhaid i'r Apêl nodi sail eich apêl a'r hyn yr ydych chi'n ei ystyried byddai'n 

datrys eich pryderon. 

2. Os canfyddir bod cyfiawnhad dros yr Apêl, bydd y panel apêl yn cytuno ar unrhyw gamau angenrheidiol 

gyda'r achwynydd ac fe hysbysir y Gweinidog yn unol â hynny.  

3. Bydd y Panel Apêl yn ceisio dod i benderfyniad o fewn mis.  

4. Mae penderfyniad y Panel Apeliadau yn derfynol ac nid oes modd apelio ymhellach.  

 

 


